Алаш айнасы. – 2011. - №64. – 15 сәуір

Бақытұлы А. 

Жер тыңайтуда неге отандық ғылымға жүгінбейміз?

     Мал баққан қазақтың баласы болсам да, жер тыңайту ісіне қатысты бір сөз айтуға тура келіп тұрғаны. Өйткені мемлекет жылда осы салаға ақша бөліп, диқандар сатып алатын тыңайтқыштар құнының біраз бөлігін субсидиялайды. Көктем мен күзде жанар-жағармай бағасын реттеп, зиянкестер мен арамшөптерге қарсы дәрілерді орталықтандырып сатып алып жатады. Бірақ бәрібір астық шығымы орташа, 10-15 центнерден аспайды. Неге олай? Ал ғалымдар егістік алқаптардың құнары түсіп бара жатқанын айтып дабыл қағады. Бұл қаншалық рас?

Кешегі кеңестік заманда...

     Осы сұрақтардың жауабын іздемес бұрын өз көзімізбен көріп, куә болған жайттарға сәл шегініс жасауға тура келді. Біздің Нұрлы (Алматы облысының Еңбек-ші қазақ ауданы) ауылының алғашқы қазығы қағылған кезден бастап-ақ сонда жаңадан құрылған тауарлы-сүтфермасын қажетті жемшөппен қамтамасыз ету мақсатында маңайдағы суармалы жер қар-қынды игерілді. Ол кезде баламыз, мал азығына егілетін жоңышқа мен жүгеріден басқа танитын дақылымыз біреу-ақ, оның өзі - кәрістер егетін қауын-қарбыз. Ал кәрістер құнарлы жерден бес-алты жыл көл-көсір пайда тапқасын, бірі қалмай көшіп кетті. Кейін білдік, оныңда сыры бар екен. Құнарлы жерге тыңайтқышты аямай пайдаланып, аларын алғасын, тайып отырыпты. Оған арттарында тау-тау болып қалған, түйіршіктелген тұзға ұқсайтын химиялық тыңайтқыштары көп жыл куә болып жатты. Бақсақ, кеңестік кезеңдегі жерді тыңайтудың жанашымастық түрі осы екен. Өйткені қарбыз еккен кәрістерді былай қойып, фермаға қарасты егістік алқаптың өзінде әр арықтың басында нитроаммофос, селитра деген тыңайтқыштар қап-қап күйінде шашылып жататын. Бірақ ол кездері «қарбыз немесе басқа дақылдардың құрамында улы заттар көп пе, жоқ па?» дегенді ешкім тексермейтін. Өзіміз екпегесін, тыңайтқышты шектен тыс пайдаланады деп қытай мен өзбекті кінәлап жүргеніміз мұнда ғой. Қазір қарап отырсам, сол заманда біздегі кәрістер мен кеңестік агрономдар да тыңайтқышты бүгінгі өзбек пен қытайдан асырып жібермесе, кем пайдаланбапты.
Қазіргі жағдай қандай?
     Жерді тыңайтуға қатысты қазіргі жағдай да айтарлықтай мәз емес сияқты. Өйткені кей ғалымдар мен мамандар кейінгі жылдары жерді химиялық тыңайту жұмыстары мүлде төмендеп кеткенін айтады. Мысалы, ауыл шаруашылығы ғылымының докторы, профессор, 40 жылдай осы салада еңбектенген  Валентина Черненок тыңның жарты ғасырдан астам тарихында жерімізден тек қана алуды біліп, ештеңе қайтармауымыз себепті топырақ гумусы еліміздің астықты өңірлерінде 25-30 пайызға дейін төмендегенін алға тартады.
Валентина ЧЕРНЕНОК, ауыл шаруашылығы ғылымының докторы, профессор: 
      - Кеңестік заманда «шаблон» деген болды. Яғни әр гектарға осынша ке-  ліден деп есептеп, сеуіп  шығатын. Біздің жерімізге сол әдіс өте үлкен зиянын тигізді.   Өйткені әр  алқаптың   тыңайтқышқа деген зәрулігі әртурлі деңгейде болады. Бірақ, бәріне бір мөлшерде шашылады, сөйтіп, бір алқап шамадан тыс тыңайтылса, екінші алқапта тыңаитқыш жвтпеи жатады. Осыдан келіп жердің кұнары кетті. Бұл  әдіс тіпті жерді химиялык, өңдеудің маңызын да түсіріп жіберді. Соның  кесірінен, екінші жағынан, шаруашылықтардың кұлдырауынан бізде жерді химиялық, тыңайтуда біртіндеп төмендей берді. 1995 жылы іс жүзінде нөлге түстік деседе болады. Тек кейінгі жылдары ғана жекелеген шаруашылықтар өз алкаптарын тыңайтумен айналысып келеді. Бірақ  нәтиже аз. Әлі күнге астық шығымы гектарына 13-14 центнерден аспайды. Қазір біздің ғылым соның бәрін зерттеп, әр алқаптағы топырақ кұрамын дәлдікпен тыңайтудың ғылыми  дәлелденген әдістерін жасап қойды. Бұл әзірленімдер мен әдістерде әр дақылдың түрлі элементтерге деген қажеттілігі қанша, топырақ құрамы қандай болуы керек, тіпті ылғалдың қатысына дейін ескерілген. Бірақ неге екені белгісіз, бәрі еуропалықтардың тәжірибесіне жүруге қүмар. Ал ол жақ пен біздің топырақтың айырмасы  жер мен көктей.
Әдістер мен  инновациялық технологиялар бар, бірақ сұраныс жоқ

     Негізі, бүгінгі Тәуелсіз Қазақстанның аграрлық ғылымы кедей, ғылыми әзір-өнімдері жоқ деп мүлде айта алмаймыз. Ауыл шаруашылығы салаларында ұзақ жылдар ғылыми зерттеулермен айналысқан ғалымдар қатары да жеткілікті. Астана мен Алматыда орналасқан екі бірдей іргелі оқу орны бар. Біз пікірлескен ғалымдар да көптеген зерттеулер мен мән-маңызы жоғары ғылыми әзірленімдер, ұсыныс, оқырымдардың, тіпті патенттелген иновациялық технологияға негізделген заманауи техникалардың да бар екенін айтады. Бірақ сөйте тұра, осынау ғылыми әзірленімдер мен түрлі инновциялар әлі күнге ауыл шаруашылығында кеңінен қолданысқа түспей келеді. Мысалы, Астанадағы  С.Сейфуллин атындағы Қазақ агроте:хникалық университетінде техника ғылымдарының докторы Саяхат Нүкешевтің жетекшілігімен заманауи техника құрастырылыпты. «Біз құрастырған үш машина бүгінде Еуропада қолданыла бастаған талғамды технологияға негізделіп, еліміздің жеріне ыңғайластырып жасалды және ғылыми жаңалықтары тоғыз патентпен, 20 инновациялық алдын ала патентпен бекітілді. Мұндай әдіс топырақты уланудан, тозудан сақтайды».  Жаңа техниканың басты өзгешелігі - оның тыңайтқыш тытопырақтың ішіне әртүрлі тереңдікте енгізе  алатындығы. Екінші басты ерекшелігі - алдын ала спутник арқылы жасалған электронды карта бойынша жүріп келе жатып, жердің қажеттілігіне қарай тыңайтқыш себетіні. Қай жерге қаншалық тыңайтқыш қажеттігі туралы ақпараттың электрондық картасы спутниктен алынған сараптамалық мәліметтер арқылы жасалады. Сол мәліметтер бойынша машина жерге себілетін тыңайтқыш мөлшерін автоматты түрде өзгертіп отырады. Мұндай жоғары технология Қазақстанда әлі жоқ. Біз бірінші болып осы Агротехникалық университеттің техникалық механика кафедрасында жасап, өндірістік тәжірибеден өткіздік. Машиналардың конструкторлық құжат-тамаларының бәрі дайын. Бірақ оны жалпылай енгізу үшін үлкен қаражат керек», - дейді ғалым. Оның айтуынша, бүгінде себіліп жатқан тыңайтқыштардың тиімділігі 30-40 пайызғана. Қалғанының бәрі босқа шашылып, топыраққа кері әсерін тигізіп жатыр. Сумен, жаңбырмен топыраққа сіңіп, өзенге түсіп, экологияны ластауда. Осындай мәселелерді ескерген шетелдер әлгіндей жаңа талғамды технологияға көшуде. Олар неге бірінші көшіп жатыр? Себебі олардың егіс алқаптарының көлемі шағын болып келетіндіктен, аз жерден көп өнім алу үшін тыңайтқышты көп қолданып, топырақты әбден бүлдірген.Тыңайтқыштың мөлшері тым артып кетіп, егіннің, өнімнің құрамына да  әсер ете бастағасын, амалсыз көшіп жатыр. Ал біз ондай жағдайға әлі жете қойған жоқпыз, сондықтан осы тех-нологияға қазірден көшсек, экологиялық зардаптың да алдын алуға болады. Ең бастысы - тыңайтқыш 30-50 пайызға дейін үнемделеді.

      P.S.  Қысқасы, отандық ғылым жергілікті жағдайға негізделген, тиімді ғылыми әзірленімдер мен техникалардан кенде емес. Тек соны жаппай өндіріске енгізу жағы кемшін. Осындайда еріксіз ой келеді: мемлекет жылда миллиондап тыңайтқыштарды субсидиялағанша, болашаққа негізделген осындай ғылыми мүмкіндіктерді өндіріске енгізуге қолдау көрсетсе  ғой. Сонда жер де, ел де тозбас еді.


